ԱՄՓՈՓԱԹԵՐԹ
«Ինտերնետով հրապարակային ծանուցման մասին» Հայաստանի Հանրապետության օրենքում փոփոխություն կատարելու մասին», «Ապահովագրության և ապահովագրական գործունեության մասին» Հայաստանի Հանրապետության օրենքում փոփոխություն կատարելու մասին», «Բյուջետային համակարգի մասին» Հայաստանի Հանրապետության օրենքում փոփոխություններ կատարելու մասին», «Ֆիզիկական անձանց բանկային ավանդների հատուցումը երաշխավորելու մասին» Հայաստանի Հանրապետության օրենքում փոփոխություններ կատարելու մասին», «Գնումների մասին» Հայաստանի Հանրապետության օրենքում լրացումներ կատարելու մասին», «Գյուտերի, օգտակար մոդելների և  արդյունաբերական նմուշների մասին» Հայաստանի Հանրապետության օրենքում լրացում կատարելու մասին», «Հակագնագցման (հակադեմփինգային) և  փոխհատուցման միջոցների մասին» Հայաստանի Հանրապետության օրենքում փոփոխություն կատարելու մասին», «Համայնքային ծառայության մասին» Հայաստանի Հանրապետության օրենքում փոփոխություն կատարելու մասին», «Հանրաքվեի մասին» Հայաստանի Հանրապետության օրենքում լրացումներ կատարելու մասին», «Հրապարակային սակարկությունների մասին» Հայաստանի Հանրապետության օրենքում փոփոխություններ և լրացումներ կատարելու մասին», «Կրթության պետական տեսչության մասին» Հայաստանի Հանրապետության օրենքում լրացում կատարելու մասին», «Կուսակցությունների մասին» Հայաստանի Հանրապետության օրենքում փոփոխություններ կատարելու մասին», «Կուտակային կենսաթոշակների մասին» Հայաստանի Հանրապետության օրենքում փոփոխություն կատարելու մասին», «Ներքին շուկայի պաշտպանության մասին» Հայաստանի Հանրապետության օրենքում փոփոխություններ և լրացում կատարելու մասին», «Պետական վիճակագրության մասին» Հայաստանի Հանրապետության օրենքում փոփոխություն և լրացում կատարելու մասին», «Շրջակա միջավայրի վրա ազդեցության փորձաքննության մասին» Հայաստանի Հանրապետության օրենքում լրացումներ կատարելու մասին», «Սնանկության մասին» Հայաստանի Հանրապետության օրենքում փոփոխություններ կատարելու մասին», «Վերահսկիչ պալատի մասին» Հայաստանի Հանրապետության օրենքում փոփոխություն կատարելու մասին», «Վիճակախաղերի մասին» Հայաստանի Հանրապետության օրենքում փոփոխություններ կատարելու մասին», «Երևան  քաղաքում տեղական ինքնակառավարման մասին» Հայաստանի Հանրապետության օրենքում լրացում կատարելու մասին», «Լիցենզավորման մասին» Հայաստանի Հանրապետության օրենքում լրացումներ և փոփոխություն կատարելու մասին», «Սահմանափակ պատասխանատվությամբ ընկերությունների մասին» Հայաստանի Հանրապետության օրենքում փոփոխություններ կատարելու մասին», «Պետական ոչ առևտրային ընկերությունների մասին» Հայաստանի Հանրապետության օրենքում լրացում կատարելու մասին», «Հայաստանի Հանրապետության քաղաքացիական օրենսգրքում լրացումներ և փոփոխություն կատարելու մասին», «Հիմնադրամների մասին» Հայաստանի Հանրապետության օրենքում փոփոխություններ կատարելու մասին» և «Բաժնետիրական ընկերությունների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքների նախագծերի վերաբերյալ

	1
	ՀՀ կրթության և գիտության նախարարություն
01/10/768-12
27.01.2012
	Առաջարկվում է Նախագծի 5-րդ հոդվածի 2-րդ մասը «Հայաստանի Հանրապետության պետական կառավարման և տեղական ինքնակառավարման մարմինների» բառերից հետո լրացնել « ,պետական ոչ առևտրային կազմակերպությունների» բառերով:
	Չի ընդունվել
պետական ոչ առևտրային կազմակերպությունների համար անմիջապես հրապարակման առանձնահատկություն սահմանելը նպատակահարմար չէ:
	Փոփոխություններ կամ լրացումներ չեն կատարվել

	2
	ՀՀ կրթության և գիտության նախարարություն

01/10/768-12

27.01.2012
	Առաջարկվում է Նախագծի 6-րդ հոդվածի 2-րդ մասը «Հրապարակող անձը, բացառությամբ սույն օրենքի 5-րդ հոդվածի 2-րդ մասով նախատեսված մարմինների,» բառերից հետո լրացնել «ու կազմակերպությունների» բառերով:
	Չի ընդունվել` հիմք ընդունելով նախորդ կետի մեկնաբանությունը:
	Փոփոխություններ կամ լրացումներ չեն կատարվել

	3
	Երևանի քաղաքապետարան

01/7-3568 հ
26.01.2012
	«Ինտերնետով հրապարակային ծանուցման մասին» Հայաստանի Հանրապետության օրենքում փոփոխություն կատարելու մասին» և մի շարք այլ Հայաստանի Հանրապետության օրենքների նախագծերը գտնում են ընդունելի, սակայն «Երևան քաղաքում տեղական ինքնակառավարման մասին» օրենքի նախագծում տեղ է գտել տեխնիկական վրիպակ, մասնավորապես` լրացում կատարելու արդյունքում կրկնվում է «Երևան պաշտոնական համացանցային կայքում» բառերը:
	Ընդունվել է:
	«Երևան քաղաքում տեղական ինքնակառավարման մասին» ՀՀ օրենքում լրացում կատարելու մասին» ՀՀ օրենքի նախագծի  1-ին հոդվածից հանվել են «և Երևանի պաշտոնական համացանցային» բառերը:

	4
	ՀՀ բնապահպանության նախարարություն

1/01.2/10126-12
26.01.2012
	Առաջարկություններ և դիտողություներ չկան:
	
	

	5
	ՀՀ 

տարածքային 

կառավարման

նախարարություն

01/21/561-12

06.02.2012
	Առաջարկվում է Նախագծի 2-րդ հոդվածում «պետք է» բառը փոխարինել «կարող է» բառով, իսկ 7-րդ հոդվածի երկրորդ մասում անհրաժեշտ է հստակեցնել նվազագույն և առավելագույն վճարման չափերի նպատակը:

	Չի ընդունվել:
«Ինտերնետով հրապարակային ծանուցման մասին» ՀՀ և գործող օրենքի և նախագծի կարգավորման տեսանկյունից կարևորվում է հենց ինտերնետով հրապարակային ծանուցման իմպերատիվությունը:
	Փոփոխություններ կամ լրացումներ չեն կատարվել

	6
	ՀՀ 

տարածքային 

կառավարման

նախարարություն

01/21/561-12

06.02.2012
	«Համայնքային ծառայության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի 1-ին հոդվածը առաջարկվում է շարադրել հետևյալ խմբագրությամբ.

«Հոդված 1. «Համայնքային ծառայության մասին» Հայաստանի Հանրապետության 2004 թվականի դեկտեմբերի 14-ի ՀՕ-43-Ն օրենքի 14-րդ հոդվածի 2-րդ մասում «հազար տպաքանակ ունեցող մամուլի և զանգվածային տեղեկատվության այլ միջոցներով» բառերը փոխարինել ««Տեղական ինքնակառավարման մասին» Հայաստանի Հանրապետության օրենքի 12.1-րդ հոդվածի 1-ին մասում նշված վայրերում փակցնելու միջոցով, ինչպես նաև http://www.azdarar.am հասցեով գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում» բառերով:»:

http://www.azdarar.am կայքի միջոցով համայնքային ծառայության թափուր պաշտոնների վերաբերյալ հայտարարությունների հրապարակայնությունն ապահովելու մեխանիզմները առաջարկվում է տարածել հանրային ծառայության մյուս տեսակների թափուր պաշտոնների վերաբերյալ հայտարարությունների վրա: 
	Ընդունվել է մասամբ:
	«Համայնքային ծառայության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի 1-ին հոդվածը շարադրվել է հետևյալ խմբագրությամբ.
«Հոդված 1. «Համայնքային ծառայության մասին» Հայաստանի Հանրապետության 2004 թվականի դեկտեմբերի 14-ի ՀՕ-43-Ն օրենքի 14-րդ հոդվածի 2-րդ մասում «առնվազն հազար տպաքանակ ունեցող մամուլի և զանգվածային տեղեկատվության այլ միջոցներով» բառերը փոխարինել ««Տեղական ինքնակառավարման մասին» Հայաստանի Հանրապետության օրենքի 12.1-րդ հոդվածի 1-ին մասում նշված վայրերում փակցնելու միջոցով, ինչպես նաև http://www.azdarar.am հասցեով գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում» բառերով:»:

	7
	ՀՀ 

տարածքային 

կառավարման

նախարարություն

01/21/561-12

06.02.2012
	Առաջարկվում է «Շրջակա  միջավայրի վրա ազդեցության փորձաքննության մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի 1-ին հոդվածով կատարվող փոփոխությունը կատարել լրացման միջոցով, հաշվի առնելով այն հանգամանքը, որ ազդակիր համայնքը կարող է լինել հեռավոր, բարձր լեռնային համայնք, որի բնակիչները ոչ միշտ կարող են օգտվել ինտերնետ կապից:
	Ընդունվել է:
	Նախագծի 1-ին հոդվածը շարադրվել է հետևյալ խմբագրությամբ.
«Հոդված 1. «Շրջակա միջավայրի վրա ազդեցության փորձաքննության մասին» Հայաստանի Հանրապետության 1995 թվականի նոյեմբերի 20-ի ՀՕ-21 օրենքի 6-րդ հոդվածի 4-րդ մասը և 8-րդ հոդվածի 1-ին մասը «լրատվական միջոցներով» բառերից հետո լրացնել «և http://www.azdarar.am հասցեով գտնվող Հայաստանի Հանրապետության հրապարակային ծանուցումների պաշտոնական ինտերնետային կայքի միջոցով» բառերով:»:

	8
	ՀՀ 

տարածքային 

կառավարման

նախարարություն

01/21/561-12

06.02.2012
	Առաջարկվում է «Բյուջետային համակարգի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի 2-րդ հոդվածով  կատարվող փոփոխությունը կատարել լրացման միջոցով` հնարավորություն տալով տեղական ինքնակառավարման մարմիններին համայնքի բյուջեի հաշվետվությունը հրապարակել նաև տեղական մամուլով, քանի որ հաշվետվությունը առաջին հերթին պետք է  մատչելի լինի նշյալ համայնքի բնակչությանը, ինչպես նաև նկատի ունենալով այն հանգամանքը, որ հեռավոր, բարձր լեռնային համայնքի բնակիչները ոչ միշտ կարող են օգտվել ինտերնետ կապից:
	Ընդունվել է:
	Նախագծի 1-ին և 2-րդ հոդվածները շարադրվել են հետևյալ խմբագրությամբ.
«Հոդված 1. «Բյուջետային համակարգի մասին» Հայաստանի Հանրապետության 1997 թվականի հունիսի 24-ի ՀՕ-137 օրենքի (այսուհետ` Օրենք) 26-րդ հոդվածի «ա» ենթակետում «հրատարակում է մամուլում» բառերը փոխարինել «հրապարակում է մամուլում և http://www.azdarar.am հասցեով գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում» բառերով:

Հոդված 2. Օրենքի 36-րդ հոդվածի «գ» ենթակետերում «հրատարակվում է տեղական մամուլում» բառերը փոխարինել «հրապարակվում է տեղական մամուլում և http://www.azdarar.am հասցեով գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում» բառերով:»:

	9
	ՀՀ 

տարածքային 

կառավարման

նախարարություն

01/21/561-12

06.02.2012
	Առաջարկվում է «Հրապարակային սակարկությունների մասին» Հայաստանի Հանրապետության օրենքում փոփոխություններ և լրացում  կատարելու մասին» ՀՀ օրենքի նախագծի 1-ին և 3-րդ հոդվածներում համապատասխան փոփոխությունները կատարել լրացման միջոցով` հաշվի առնելով այն հանգամանքը, որ աճուրդի ու մրցույթի կազմակերպիչ կարող են հանդիսանալ նաև տեղական ինքնակառավարման մարմինները, ուստի զանգվածային և տեղական լրատվական միջոցներով հրապարակումը ելնելով տվյալ համայնքի բնակչության շահերից գտնում են նպատակահարմար, իսկ նախագծի 2-րդ հոդվածում «ծանուցում» բառից հետո առաջարկվում է լրացնել, ինչպես նաև « http://www.azdarar.am» նկատի ունենալով, որ տեղական ինքնակառավարման մարմինները համապատասխան տեղեկատվությունը բնակչությանը հրապարակային ծանուցում են նաև ցուցատախտակներին փակցնելու միջոցով:


	Ընդունվել է:
	Նախագծի 1-3-րդ հոդվածները շարադրվել են հետևյալ խմբագրությամբ.
«Հոդված  1. «Հրապարակային սակարկությունների մասին» Հայաստանի Հանրապետության 2003 թվականի հոկտեմբերի 8-ի ՀՕ-15-Ն օրենքի (այսուհետ` Օրենք) 5-րդ հոդվածի 2-րդ մասում «պետք է կատարվի զանգվածային լրատվության միջոցով կամ էլեկտրոնային միջոցների օգտագործմամբ» բառերը փոխարինել «հրապարակվում է զանգվածային լրատվության միջոցով և http://www.azdarar.am հասցեով գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում» բառերով:

Հոդված 2. Օրենքի 21-րդ հոդվածի 1-ին մասը «ծանուցում» բառից հետո լրացնել «այդ թվում նաև` http://www.azdarar.am հասցեով գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում» բառերով:

Հոդված 3. Օրենքի 31-րդ հոդվածի 3-րդ մասում`

1) երկրորդ պարբերության 1-ին նախադասությունը «մրցույթով ընտրված լրատվամիջոցով» բառերից հետո լրացնել «և http://www.azdarar.am հասցեով գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում» բառերով.

2) երրորդ պարբերությունը շարադրել հետևյալ խմբագրությամբ.

«Պարտադիր հրապարակման ենթակա գույքի տեսակների ցանկը սահմանում է Հայաստանի Հանրապետության կառավարությունը: Սահմանված ցանկում չներառված և աճուրդի ներկայացված գույքի տեսակների ցանկը հրապարակվում է առնվազն հարկադիր կատարման վայրում ցանկը փակցնելու միջոցով, ինչպես նաև http://www.azdarar.am հասցեով գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում տեղադրելու միջոցով, իսկ Երևան քաղաքում իրականացվող աճուրդների դեպքում` նաև հարկադիր կատարման ծառայության Ինտերնետ կայքում ցանկը տեղադրելու միջոցով:»:

	10
	ՀՀ 
ֆինանսների

նախարարություն

1/9.4/1278-12

06.02.2012
	Առաջարկվում է «Ինտերնետով հրապա​րա​կային ծանուցման մասին» Հայաստանի Հան​րա​պե​տու​թյան օրենքում փոփո​խություն կա​տարելու մասին» ՀՀ օրենքի նախագծի 6-րդ հոդվածով հստակեցնել ՀՀ արդարա​դա​տության նախարարության ար​տաբյուջետային հաշվի միջոցների ծախսման ուղղությունները:
	Ընդունվել է:

	Նախագծի 6-րդ հոդվածը լրացվել է նոր` 3-րդ մասով հետևյալ բովանդակությամբ.
«3. Սույն հոդվածի 1-ին մասով նախատեսված ֆինանական միջոցները ուղղվում են Հայաստանի Հանրապետության արդարադատության նախարարության նյութատեխնիկական ապահովմանը, մատուցվող ծառայությունների որակի, ինչպես նաև աշխատանքային, սոցիալական և կենցաղային պայմանների բարելավմանը:»:

	11
	ՀՀ 

ֆինանսների

նախարարություն

1/9.4/1278-12

06.02.2012
	Առաջարկվում է «Բյուջետային համակարգի մասին» Հայաստանի Հանրապետության օրենքում փո​փո​​խություն կա​տարելու մասին» ՀՀ օրենքի նախագծի 2-րդ հոդվածը շարադրել հետևյալ խմբագրությամբ. 

«Հոդված 2. Օրենքի 36-րդ հոդվածի «ա» և «գ» ենթակետերը «հրատարակվում է տե​ղական մամուլում» բառերից հետո լրացնել «և/կամ http://www.azdarar.am հասցեով գտնվող Հայաստանի Հանրապետության հրապարակային ծանուցումների պաշտոնական ինտեր​նե​տա​յին կայքում» բառերով: Այս կապակցությամբ անհրաժեշտ է նախագծի անվան​ման մեջ «փո​փոխություն» բառը փոխարինել «լրացում» բառով: 

Նշված նախագծի` համայնքների բյուջեներին վերաբերվող նորմերի մասով կարևո​րվում է ՀՀ տարածքային կառավարման նախարարության  դիրքորոշումը: 

Դրա հետ մեկ​տեղ վերը նշված օրենքի նախագծի անվանումը անհրաժեշտ է վերախմբա​գրել` ճիշտ ներկայաց​նելով փոփոխվող օրենքի անվա​նումը:


	Ընդունվել է:
	Նախագծի 1-ին և 2-րդ հոդվածները շարադրվել են հետևյալ խմբագրությամբ.

«Հոդված 1. «Բյուջետային համակարգի մասին» Հայաստանի Հանրապետության 1997 թվականի հունիսի 24-ի ՀՕ-137 օրենքի (այսուհետ` Օրենք) 26-րդ հոդվածի «ա» ենթակետում «հրատարակում է մամուլում» բառերը փոխարինել «հրապարակում է մամուլում և http://www.azdarar.am հասցեով գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում» բառերով:

Հոդված 2. Օրենքի 36-րդ հոդվածի «գ» ենթակետերում «հրատարակվում է տեղական մամուլում» բառերը փոխարինել «հրապարակվում է տեղական մամուլում և http://www.azdarar.am հասցեով գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում» բառերով:»:

	12
	ՀՀ 

ֆինանսների

նախարարություն

1/9.4/1278-12

06.02.2012
	Առաջարկվում է «Երևան քաղաքում տեղական ինքնակառավարման մասին» Հայաստանի Հանրա​պե​​տության օրենքում լրացում կատարելու մասին» ՀՀ օրենքի 1-ին հոդվածից հանել «Երևանի պաշտոնական համացանցային» բառերը:


	Ընդունվել է
	«Երևան քաղաքում տեղական ինքնակառավարման մասին» Հայաստանի Հանրա​պե​​տության օրենքում լրացում կատարելու մասին» ՀՀ օրենքի 1-ին հոդվածից հանվել են «Երևանի պաշտոնական համացանցային» բառերը:

	13
	ՀՀ 

ֆինանսների

նախարարություն

1/9.4/1278-12

06.02.2012
	Առաջարկվում է քննարկել ներկայացված նախագծերի փաթեթում ընդգրկված նախագծերում` ֆիզիկական անձանց նաև http://www.azdarar.am հասցեով գտնվող ՀՀ հրապարակային ծանուցումների պաշտոնական ին​տեր​նետային կայքով տեղեկատվություն տրամադրելու վերաբերյալ նորմերը հա​յե​ցո​ղա​կան սահմանելու նպատակահարմարությունը: 

Հարկ է նկատի ունենալ, որ նախագծերի փաթեթի ընդունումը ազդում է ՀՀ պետական բյուջեի և համայնքների բյուջեների վրա, չնայած որ նախագծերի փաթեթում ներառված տեղեկանքում նշվում է, որ այս կա​պակ​ցու​թ​յամբ պետական կամ տեղական ինքնակառավարման մարմնի բյուջեում ծախ​սե​րի էական ավելացում կամ նվազեցում չի նախատեսվում:
	Ընդունվել է մասնակի:
Այն բոլոր դեպքերում, երբ օրենքով նախատեսվում է ֆիզիկական անձի` այս կամ այն տեղեկատվությունը ԶԼՄ-ով հրապարակելու պարտականություն, ապա վերջինս փոխարինվել է http://www.azdarar.am հասցեով գտնվող ՀՀ հրապարակային ծանուցումների պաշտոնական ին​տեր​նետային կայքով հրապարակելու պարտականությամբ: Նշված փոփոխությամբ կնվազեցվի ֆիզիկական անձի ֆինանսական բեռը, այն առումով, որ հայտարարությունը http://www.azdarar.am հասցեով հրապարակելը ավելի մատչելի է, քան ԶԼՄ-ով հրապարակելը:
Ինչ վերաբերվում է, պետական կամ տեղական ինքնակառավարման մարմնի բյուջեում ծախ​սե​րի էական ավելացմանը կամ նվազեցմանը, հաշվի առնելով այն հանգամանքը, որ հայտարարությունը http://www.azdarar.am հասցեով հրապարակելը ավելի մատչելի է, պետական կամ տեղական ինքնակառավարման մարմնի բյուջեում ծախսերը պետք է նվազեն, սակայն քանի որ հնարավոր չէ կոնկրետ հաշվարկներ կատարելը, տեղեկանքում համապատասխան թվեր չեն նախատեսվել:
	Համապատասխան տեղեկանքը վերախմբագրվել է:

	14
	ՀՀ 

ֆինանսների

նախարարություն

1/9.4/1278-12

06.02.2012
	«Գնումների մասին» ՀՀ օրենքի 24-րդ հոդվածի 2-րդ մասում առաջարկվող փոփոխության իրականացման դեպքում պարզ չէ, թե որ օրվանից է հաշվարկվելու բաց ընթացակարգի դեպքում հայտերի ներկայացման ժամկետը:

Ինչպես հայտնի է, Հայաստանի Հանրապետությունը 2011 թվականի սեպտեմբերի 15-ից անդամակցել է ԱՀԿ գնումների համաձայնագրին, որին անդամակցելու նախապայմաններից մեկն է նաև այն, որ «Գնումների մասին» ՀՀ օրենքում փոփոխությունների և լրացումների կատարման դեպքում դրանք պետք է նախապես համաձայնեցվեն ԵՄ-ի և ԱՀԿ գնումների համաձայնագրի անդամ հանդիսացող թվով 41 երկրների հետ, ինչը մեր գնահատմամբ երկարատև և աշխատատար գործընթաց է: 

Այս հանգամանքով պայմանավորված, ինչպես նաև հաշվի առնելով, որ «Ինտերնետով հրապարակային ծանուցման մասին» ՀՀ օրենքով չի արգելվում հրապարակային ծանուցման նորմ սահմանել նաև ենթաօրենսդրական ակտով, առաջարկում ենք գնումների ոլորտին առնչվող նման պահանջը սահմանել ենթաօրենսդրական ակտով:

Ելնելով նշվածից առաջարկում ենք ձեռնպահ մնալ «Գնումների մասին» ՀՀ օրենքում փոփոխություններ և լրացումներ կատարելուց:
	Ընդունվել է մասնակի:
Նախագիծն ընդամենը առաջարկում է հրապարակման գործող ընթացակարգի հետ մեկտեղ հայտարարությունը հրապարակել հրապարակային ծանուցումների ինտերնետային կայքում:
	«Գնումների մասին» ՀՀ օրենքում լրացումներ և փոփոխություն կատարելու մասին» ՀՀ օրենքի նախագծի վերնագրից հանվել է «և փոփոխություն» բառերը, ինչպես նաև նախագծի 2-րդ հոդվածից հանվել է 2-րդ կետը:

	15
	ՀՀ 

ֆինանսների

նախարարություն

1/9.4/1278-12

06.02.2012
	Առաջարկվում է համապատասխան փոփոխություններ և լրացումներ կատարել  նաև «Լիցենզավորման մասին» ՀՀ օրենքում, մասնավորապես`  12-րդ, 14-րդ, 22-րդ և 40-րդ հոդվածներում:
	Ընդունվել է:
	Փաթեթը լրացվել է նոր նախագծով:

	16
	ՀՀ
վերահսկիչ պալատ

ՎՊԵ-15

01.02.2012
	«Վերաահսկիչ պալատի մասին» ՀՀ օրենքում որևէ լրացում կատարելու անհրաժեշտություն չկա, քանի որ Վերահսկիչ պալատի տարեկան հաշվետվությունը հրապարակվում է «ՀՀ պաշտոնական տեղեկագրում» և տեղադրվում  Վերահսկիչ պալատի ինտերնետային կայքում, հետևաբար՝ գործնականում լիարժեք ապահովում է հրապարակայնության սկզբունքի կիրառելիությունը լայն զանգվածների համար:
	Չի ընդունվել:
Հաշվի առնելով ինտերնետով հրապարակման ընդհանուր սկզբունքները` նպատակահարմար է, որ Վերահսկիչ պալատի տարեկան հաշվետվությունը հրապարակվի նաև http://www.azdarar.am հասցեով գտնվող ՀՀ հրապարակային ծանուցումների պաշտոնական ին​տեր​նետային կայքում:
	Փոփոխություններ կամ լրացումներ չեն կատարվել:

	17
	ՀՀ Նախագահի աշխատակազմ
	Անհրաժեշտ է նախագծերի փաթեթից հանել «Զանգվածային լրատվության մասին» ՀՀ օրենքում լրացում կատարելու մասին», «Հեռուստատեսության և ռադիոյի մասին» ՀՀ օրենքում լրացում կատարելու մասին», «Բանկերի և բանկային գործունեության մասին» ՀՀ օրենքում փոփոխություն կատարելու մասին», «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» ՀՀ օրենքում լրացում կատարելու մասին» և «Արժեթղթերի շուկայի մասին» ՀՀ օրենքում լրացում կատարելու մասին» ՀՀ օրենքների նախագծերը:
	Ընդունվել է:
	Վերը նշված նախագծերը հանվել են փաթեթից:

	18
	ՀՀ վարչապետի խորհրդական Գ. Մալխասյան
	Բաց են թողնվել այլ օրենքներում փոփոխությունների կատարումը, որոնցով սահմանված է պարտադիր հրապարակման պահանջ: Մասնավորապես ՀՀ քաղաքացիական օրենսգրքում, "Իրավաբանական անձանց պետական գրանցման մասին" ՀՀ օրենքում, "Հեռուստատեսության և ռադիոյի մասին" ՀՀ օրենքում և այլ օրենքներում:
	Ընդունվել է մասնակի: Իրավաբանական անձանց պետական գրանցման մասին" ՀՀ օրենքում կատարվել են համապատասխան փոփոխություններ, սակայն դրանք (Իրավաբանական անձանց պետական գրանցման մասին ՀՀ օրենքի նոր խմբագրությունը) առանձին փաթեթով կներկայացվեն ՀՀ կառավարություն:

Ինչ վերաբերվում է "Հեռուստատեսության և ռադիոյի մասին" ՀՀ օրենքում փոփոխությանը, ապա վերջինս ներառված էր նախագծերի փաթեթում, սակայն ՀՀ Նախագահի աշխատակազմի առաջարկության հիման վրա հանվել է փաթեթից:
	Փաթեթը լրացվել է հետևյալ նախագծերով.
«Սահմանափակ պատասխանատվությամբ ընկերությունների մասին» ՀՀ օրենքում փոփոխություններ կատարելու մասին», «Պետական ոչ առևտրային ընկերությունների մասին» ՀՀ օրենքում լրացում կատարելու մասին», «Հայաստանի Հանրապետության քաղաքացիական օրենսգրքում լրացումներ և փոփոխություն կատարելու մասին», «Հիմնադրամների մասին» ՀՀ օրենքում փոփոխություններ կատարելու մասին» և «Բաժնետիրական ընկերությունների մասին» ՀՀ օրենքում փոփոխություններ և լրացումներ կատարելու մասին» ՀՀ օրենքների նախագծեր:

	ՀՀ կենտրոնական բանկ

	ՀՀ կենտրոնական բանկը նպատակահարմար չի համարում վերը նշված օրենքներում փոփոխություններ կատարելու միջոցով հրապարակման միջոցի ընտրության իրավունքի սահմանափակումը` նախատեսելով հրապարակման ենթակա տեղեկատվությունը միայն «www.azdarar.am» կայքում հրապարակելու պարտադիր պահանջ:

Կարծում ենք, առավել նպատակահարմար է, տեղեկատվություն հրապարակող անձանց համար այլընտրանքային տարբերակների նախատեսումը` վերջիններիս հնարավորություն տալով ըստ նախապատվության տեղեկատվությունը հրապարակել կամ մամուլի կամ «www.azdarar.am» կայքի միջոցով: Նման փորձ առկա է նաև Եվրամիության երկրներում, որտեղ, օրինակ, ֆինանսական կազմակերպությունների համար հրահանգներով նախատեսվում է, որ ընկերությունները հրապարակման ենթակա  տեղեկատվությունը կարող են հրապարակել ինչպես մամուլում, այնպես էլ ինտերնետային կայքերում: Ընդ որում, ինտերնետային կայքերում հրապարակելու դեպքում ընկերությունները պետք է հավաստիանան, որ իրենց հաճախորդները հնարավորություն ունեն օգտվելու ինտերնետից, ինչը հնարավոր է լինում պարզել, օրինակ` երբ հաճախորդը, ի թիվս այլ տեղեկությունների, ընկերությանը ներկայացնում է նաև էլեկտրոնային փոստի հասցե:

Ինչ վերաբերվում է ֆինանսական կազմակերպությունների կողմից «www.azdarar.am» կայքում տեղեկատվություն հրապարակելու հնարավորություն ընձեռնելու, ապա այն կարելի է իրականացնել պաշտոնական պարզաբանում տալու միջոցով, մասնավորապես` սահմանելով, որ «www.azdarar.am» կայքում տեղեկատվության հրապարակումը կդիտարկվի մամուլում տեղեկատվությունը հրապարակելու պահանջի կատարում:

Արդյունքում նաև տեղեկատվության պարտադիր հրապարակման համար նախատեսված վճարների առումով կձևավորվի առողջ մրցակցություն, իսկ տեղեկատվություն հրապարակող անձն իր հերթին կկայացնի թերթում կամ կայքում հրապարակելու իր համար առավել շահավետ որոշում:
	Չի ընդունվել:
Նշված իրավական ակտերի նախագծերի փաթեթով կապահովվի պարտադիր հրապարակման ենթակա տեղեկատվության հրապարակայնության միատեսակությունը:
	Փոփոխություններ կամ լրացումներ չեն կատարվել:

	ՀՀ կառավարության աշխատակազմ
	«Ինտերնետով հրապարակային ծանուցման մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծում ավելացնել դրույն, առ այն որ էլեկտրոնային փոսով ծանուցման դեպքում անձը համարվի պատշաճ ծանուցված նաև այն դեպքում, եթե ծանուցումը ուղարկվել է նրա պաշտոնական (անձնագրի հետ մեկտեղ տրված) էլ. հասցեով:
	Ընդունվել է:
	Օրենքի նախագիծը վերախմբագրվել է:


